
ᓄᓇᕗᒻᒥᑦ ᖃᐅᔨᓴᖅᑐᓕᕆᔨᒃᑯᑦ ᑭᖑᓪᓕᖅᐹᒥᒃ ᐅᓂᒃᑳᖏᑦ 2018: 

ᓄᓇᐅᑉ ᐃᓗᐊᓂ ᖃᐃᖅᓱ ᖃᓄᐃᓕᖓᓂᖓᓂᒃ ᖃᐅᔨᓴᕐᖢᑎᒃ 

ᓄᓇᙳᐊᓕᐅᕐᓂᖅ ᐃᒃᐱᑭᑦᑐᕐᔪᐊᓂᑦ − ᐊᐅᔪᐃᑦᑑᑉ ᐃᓚᖓᓂᑦ 

ᐱᓄᐊ ᓴᐅᒧᕐ ᐊᒻᒪᓗ ᑕᐃᔮᓐ ᔅᑭᑉᑕ 

ᓄᓇᒥᐅᑕᓕᕆᔨᒃᑯᑦ ᑲᓇᑕᒥ, ᓄᓇᐅᑉ ᖃᓄᐃᓕᖓᓂᖓᓄᑦ ᖃᐅᓴᕐᒃᑎᓂᑦ, ᐊᑐᕚ, 

ᐊᓐᑎᐅᕆᔪ, K1A 0E8 

 

ᐊᐅᓚᑦᑎᔨᒃᑯᑦ ᓇᐃᒡᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ 

ᑖᓐᓇ ᐅᓂᒃᑳᖅ ᓇᓗᓇᐃᔭᐃᓯᒪᔪᖅ ᓄᓇᒥ ᐱᓕᕆᐊᖑᓚᐅᖅᑐᑦ ᓄᓇᐅᑉ ᖃᓄᐃᓕᖓᓂᖓᓄᑦ ᖃᐅᓴᕐᒃᑎᓂᑦ (GSC), 

ᐊᕕᒃᑐᖅᓯᒪᔪᑦ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ, ᐊᕙᓗᐊᓂ ᐊᐅᔪᐃᑦᑑᑉ ᐊᒻᒪᓗ ᐃᒃᐱᑭᑦᑐᕐᔪᐊᖅ ᐅᐊᖕᓇᖓᓂ ᕿᑭᖅᑖᓘᑉ. 

ᓇᓗᓇᐃᖅᑕᐅᓯᒪᔪᖅ ᑭᖑᓪᓕᐅᔪᖅ ᐊᕐᕌᒍ ᓄᓇᙳᐊᓕᐅᕆᓂᕐᒥᑦ ᐱᓕᕆᐊᖅ ᓄᓇᐅᑉ ᖃᓄᐃᓕᖓᓂᖓᓄᑦ ᖃᐅᓴᕐᒃᑎᓂᑦ (GSC), 

ᓯᕗᓪᓕᐅᓚᐅᖅᑐᖅ, 2017−ᒥᑦ, ᑐᕌᖓᓗᐊᓚᐅᕐᒪᑦ ᒥᑦᑎᒪᑕᓕᐅᑉ ᐃᓚᖓᓂᒃ ᐊᒻᒪᓗ ᑕᐃᒪᐃᓚᐅᖅᑎᓪᓗᒋᑦ 

ᓴᖅᑮᓂᖅᑕᖃᐅᓚᐅᖅᑐᖅ ᐊᒥᓱᒐᓚᖕᓂᒃ ᐅᓂᒃᑳᓂᒃ ᐊᒻᒪᓗ ᓄᓇᙳᐊᓂᒃ. (ᔅᑭᑉᑕ ᐃᓚᖏᓪᓗ, 2017, 2018a; ᓴᐅᒧᕐ ᐃᓚᖏᓪᓗ, 

2017; 2018a, b). ᑐᕌᒐᖃᓚᐅᖅᑐᑦ ᐱᓕᕆᐊᖅ ᑐᑭᓯᑦᑎᐊᒃᑲᓐᓂᕈᒪᓪᓗᑎᒃ ᓄᓇᐅᑉ ᐃᓗᐊᓂ ᖃᐃᖅᓱᖃᓄᐃᓕᖓᓂᖓᓂᒃ 

ᑕᐅᕙᓂ ᐃᑲᔪᕈᒪᓪᓗᑎᒃ ᐱᐅᓯᒋᐊᖅᑕᐅᖁᓪᓗᒋᑦ ᐊᒻᒪᓗ ᐅᓪᓗᒥᒨᖓᓕᕐᓗᑎᒃ ᓄᓇᐅᑉ ᐃᓗᐊᓂ ᖃᓄᐃᓕᖓᓂᖓᓄᑦ ᕿᑭᖅᑖᓘᑉ 

ᐅᐊᖕᓇᖓᓂᑦ. ᓄᓇᒥᑦ ᐱᓕᕆᐊᖑᓚᐅᖅᑐᑦ ᐊᑯᓐᓂᖓᓂᑦ ᔪᓚᐃ 11 ᐊᒻᒪᓗ ᐋᒋᓯ 13, ᑕᖕᒫᖅᓯᒪᕝᕕᐅᓚᐅᑲᓚᐅᖅᑐᒥ ᐃᓱᖅᑑᑉ 

ᑰᖓᓂ, ᐃᒍᒥᑕᐅᓯᒪᓕᖅᖢᓂᓗ. ᓄᓇᒥᑦ ᐱᓕᕆᐊᖑᓚᐅᖅᑐᑦ ᐃᓚᖃᓚᐅᖅᑐᖅ ᓄᓇᒥᒃ ᐸᒡᕕᓴᐃᓗᐊᖅᑕᐃᓕᒪᓪᓗᑎᒃ ᓇᕈᓪᓗᑎᒃ 

ᐃᓚᖃᖅᖢᑎᒃ ᓄᓇᓕᕆᔨᓂᒃ, ᐃᓚᐅᓪᓗᑎᒃ ᖁᓕᒥᒎᒃᑯᑦ ᐃᑲᔪᖅᑎᖏᑦ. ᓄᓇᓖᑦ ᐃᓚᒋᔭᐅᓂᖏᑦ ᐃᓚᖃᓚᐅᖅᑐᖅ ᐸᕐᓇᐃᓂᕐᒧᑦ 

ᐃᑲᔪᖅᓱᐃᓪᓗᑎᒃ ᓇᖕᒥᓂᖃᖅᑏᑦ ᒥᑦᑎᒪᑕᓕᖕᒥᑦ, ᐊᒻᒪᓗ ᐃᖅᑲᓇᐃᔭᓕᖅᑎᑦᑎᓃᑦ ᓂᕐᔪᑎᓂᒃ ᖃᐅᔨᒪᔨᑕᑦ ᖃᐅᔨᓴᖅᑏᑦ 

ᑲᖏᖅᑐᒑᐱᖕᒥᖔᖅᑐᓂᒃ ᐊᒻᒪᓗ ᐃᒡᓗᓕᖕᒥᑦ.  

ᐅᓕᒃᑳᖅ ᑕᐃᑲᖔᖅᓯᒪᔪᑦ 2018−ᒥᑦ ᓄᓇᒥᑦ ᐱᓕᕆᐊᖑᓚᐅᖅᑐᑦ ᐱᐊᓂᒃᓯᒪᔪᑦ (ᓴᐅᒧᕐ ᐃᓚᖏᓪᓗ, 2018c; ᔅᑭᑉᑕ ᐃᓚᖏᓪᓗ, 

2018b) ᐊᒻᒪᓗ ᓄᑖᖅ ᓄᓇᐅᑉ ᐃᓗᐊᓂ ᖃᐃᖅᓱ ᓄᓇᙳᐅᑦ ᐋᖅᑭᒃᓱᖅᑕᐅᕙᓪᓕᐊᔪᑦ ᐊᒻᒪᓗ ᐃᓄᓕᒫᓄᑦ ᓴᖅᑭᑕᐅᓛᖅᑐᑦ 

2019−ᒥᑦ; ᓴᖅᑭᑕᐅᓯᒪᓕᖅᐸᑕ ᐊᑐᖅᑕᐅᔪᓐᓇᖅᓯᓛᖅᑐᑦ ᐃᓕᓐᓂᐊᑎᑦᑎᔪᖃᖅᑎᓪᓗᒍ ᓄᓇᒥᒃ ᐊᑐᕐᓂᕐᒥᑦ ᐃᓱᒪᓕᐅᕆᓂᕐᓄᑦ 

ᐊᒻᒪᓗ ᖃᐅᔨᓴᖅᑐᖃᕈᒪᓐᓂᕈᓂ ᓄᓇᒥᖔᖅᑐᓂᒃ ᑕᐅᕙᓂᕈᔪᑦ. 

 

ᐱᓕᕆᐊᖑᔫᑉ ᑕᐃᒎᓯᖓ: ᓄᓇᐅᑉ ᐃᓗᐊᓂ ᓄᓇᖑᐊᓕᐅᕐᓂᖅ ᐱᓪᓗᒋᑦ ᐆᒻᒪᖅᑯᑏᑦ ᐊᒻᒪᓗ ᓄᓇᒥᖔᖅᓯᒪᔪᑦ 2 (GEM-2) 

ᕿᑭᖅᑖᓘᑉ ᐅᐊᖕᓇᖓᓂ ᐊᑦᑎᖕᓂᖅᐹᒃᑯᑦ ᑐᙵᕕᒋᔭᐅᔪᒥ ᓄᓇᙳᐊᓕᕆᓂᖅ (02 025 18R-M) 

 

ᖃᐅᔨᓴᐃᔨᓪᓚᕇᑦ 

ᒪᕐᕉᒃ ᖃᐅᔨᓴᐃᔨᓪᓚᕇᒃ ᐱᓕᕆᐊᖑᔪᒃᑯᑦ ᑕᐃᔮᓐ ᔅᑭᑉᑕ (diane.skipton@canada.ca) ᐊᒻᒪᓗ ᐱᓄᐊ ᓴᐅᒧᕐ 

(benoit.saumur@canada.ca) 

 

ᖃᐅᔨᓴᐃᔨᑦ ᐱᓕᕆᖃᑎᒌᒃᑐᑦ 

 ᓄᓇᐅᑉ ᖃᓄᐃᓕᖓᓂᖓᓄᑦ ᖃᐅᓴᕐᒃᑎᓂᑦ (ᓄᓇᒥᐅᑕᓕᕆᔨᒃᑯᑦ ᑲᓇᑕᒥ) 

o ᑕᐃᔮᓐ ᔅᑭᑉᑕ 

o ᐱᓄᐊ ᓴᐅᒧᕐ 

o ᐃᐅᕆᓐ ᐳᕈᔅ (ᖃᐅᔨᓴᐃᔨᐅᓂᕐᒧᑦ ᐃᓕᓐᓂᐊᖅᑐᖅ) 

o ᐊᓐᓂᒃ ᒧᐊᕆᓐ 

o ᒪᐃᓖᓐ ᐆᐳᕋᐅᐊᓐ (ᐃᓕᓴᕆᔭᐅᔾᔪᑎᑖᖅᓯᒪᔪᖅ ᑭᒡᓕᓯᓂᐊᕐᓂᕐᒧᑦ ᐃᓕᓐᓂᐊᖅᑎ) 

mailto:diane.skipton@canada.ca

o ᐲᑐᕉ ᐊᑰᔅᑕ−ᒐᖕᒎᕋ 

o ᑰᓪᑐ ᑲᓕ 

 ᑮᒻᐳᕆᑦᔅ ᓯᓚᑦᑐᖅᓴᕐᕕᒡᔪᐊᖅ 

o ᐅᕕᓐ ᕕᐃᓗ 

 ᐃᐅᐳᑕᒥ ᓯᓚᑦᑐᖅᓴᕐᕕᒡᔪᐊᖅ 

o ᓯᑎᕙᓐ ᔮᓐᓯᑕᓐ 

 ᓄᓇᕗᒥ ᓯᓚᑦᑐᖅᓴᕐᕕᖕᒥ 

 ᓴᒥᑦ ᖁᓕᒥᒎᓖᑦ 

o ᐃᐅᕆᒃ ᐴᓯᓐ (ᖁᓕᒥᒎᓕᕆᔨ) 

 ᐊᖑᓇᓱᒃᑐᓕᕆᔨᖏᑦ ᐃᒡᓗᓕᖕᒥᑦ 

o ᐹᓪ ᐱᕙᓗ 

 ᐊᖑᓇᓱᒃᑐᓕᕆᔨᖏᑦ ᑲᖏᖅᑐᒑᐱᖕᒥᑦ 

o ᓖᓄ ᔫ ᐋᐸᒃ 

ᓄᓇᒦᖃᑦᑕᖅᑎᓪᓗᒋᑦ ᐅᑉᓗᖏᑦ 

ᔪᓚᐃ 11-ᒥ ᐋᒋᓯ 13-ᒧᑦ, 2018-ᒥ 

ᓄᓇᐅᑉ ᓇᓃᓐᓂᖓ 

ᓄᓇᒥᑦ ᐱᓕᕆᐊᖑᓚᐅᖅᑐᑦ ᐃᒃᐱᑭᑦᑐᕐᔪᐊᓂᑦ − ᐊᐅᔪᐃᑦᑑᑉ ᐃᓚᖓᓂᒃ, ᐃᓚᖓᓂᒃ ᑲᓇᑕᓕᒫᒥᑦ ᓄᓇᙳᐊᓕᕆᓂᕐᒧᑦ 

ᐊᑐᖅᑕᐅᒡᓱᑦ (NTS) ᑎᑎᖅᑲᖁᑎᖏᓐᓂᑦ 37E, 37F ᐊᒻᒪᓗ 37G (ᓴᖅᑭᔮᖅᑐᖅ 1)  

 

ᓴᖅᑭᔮᖅᑐᖅ 1: ᓄᓇᐅᑉ ᐃᓗᐊᓂ ᓄᓇᖑᐊᓕᐅᕐᓂᖅ ᐱᓪᓗᒋᑦ ᐆᒻᒪᖅᑯᑏᑦ ᐊᒻᒪᓗ ᓄᓇᒥᖔᖅᓯᒪᔪᑦ 2 (GEM-2) ᐅᐊᖕᓇᖓᓂᑦ ᕿᑭᖅᑖᓘᑉ 

ᓄᓇᐅᑉ ᐃᓗᐊᓂ ᖃᐃᖅᓱᒥᒃ ᓄᓇᙳᐊᓕᐅᕆᓂᖅ ᐱᓕᕆᐊᖅ ᑕᐃᑲᓂ (2018). 

 



ᓄᓇᒥ ᐱᓕᕆᖃᑦᑕᓚᐅᕐᓂᖏᑦ  

ᖃᐅᑕᒫᑦ 6 ᐊᒻᒪᓗ 8 ᓄᓇᓕᕆᔩᑦ ᐊᒡᔭᖅᑕᐅᖃᑦᑕᓚᐅᖅᑐᑦ ᖁᓕᒥᒎᒃᑯᑦ ᒪᕐᕉᑦᑕᖅᖢᑎᒃ ᓄᓇᒧᑦ ᑕᐃᑲᙵᓪᓗ ᐱᓱᓯᒋᐊᖅᐸᒃᖢᑎᒃ 

10-15 ᑭᓛᒥᑕᓂᒃ ᖃᐅᔨᓴᐃᔭᖅᑐᖅᖢᑎᒃ ᐅᔭᖅᑲᓂᒃ. ᓄᓇᐃᑦ ᑎᑭᑕᐅᓯᒪᖃᑦᑕᓚᐅᖅᑐᑦ ᐊᑦᑎᖕᓂᖅᐹᒃᑯᑦ ᑐᙵᕕᒋᔭᐅᔪᒃᑯᑦ 

ᓄᓇᙳᐊᓕᐅᖅᑎᓪᓗᒋᑦ ᐸᕐᓇᒃᑕᐅᓯᒪᖃᑦᑕᓚᐅᖅᑐᑦ ᓄᓇᒧᙵᐅᖅᑳᖅᑎᓐᓇᒋᑦ ᐊᑐᖅᖢᑎᒃ ᖃᕆᑕᐅᔭᒃᑯᑦ ᓄᓇᙳᐊᓕᕆᔾᔪᑎᓂᒃ 

ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᓕᐅᕈᑎᓂᒃ.  

ᓄᓇᙳᐊᓕᐅᖅᑎᓪᓗᒋᑦ, ᓄᓇᓕᕆᔨᒃᑯᑦ ᐅᔾᔨᖅᑐᖃᑦᑕᓚᐅᖅᑐᑦ ᐅᔭᖅᑲᓂᒃ, ᐊᔾᔨᓕᐅᕆᕙᒃᖢᑎᒃ, ᑕᒻᒪᕇᒃᑯᑎᓂᒃ ᐊᑐᖅᐸᒃᖢᑎᒃ 

ᐆᒃᑐᕋᕐᓂᕐᒧᑦ ᓇᓗᓇᐃᔭᐃᑉᓗᑎᒃ ᐅᔭᖅᑲᑦ ᓇᓃᓐᓂᖏᓐᓄᑦ, ᐊᒻᒪᓗ ᑎᑎᕋᖅᐸᓪᓕᐊᕙᒃᖢᑎᒃ ᑲᑎᑦᑎᑉᓗᑎᒡᓗ ᑕᒻᒪᕇᒃᑯᑎᒃᑯᑦ 

ᓇᓗᓇᐃᔭᐃᓂᕐᒧᑦ ᐃᓂᖏᓐᓂᒃ ᑎᑎᕋᖅᓯᒪᔪᒃᑯᑦ ᐊᑐᖅᖢᑎᒃ ᑎᒍᒥᐊᖅᑕᐅᕙᒃᑐᓂᒃ ᖃᕆᑕᐅᔭᓕᕆᔾᔪᑎᐊᓛᓂᒃ. ᖃᑯᑎᒃᑯᑦ, ᐅᔭᖅᑲᑦ 

ᐊᒡᒐᒥᑐᑦ ᐊᒃᑎᒋᔪᑦ ᑲᑎᑕᐅᖃᑦᑕᓚᐅᖅᑐᑦ ᐊᑐᖅᖢᑎᒃ ᑲᐅᑕᐅᔭᓂᒃ (ᐊᖏᓂᓕᖕᓂᒃ 3 ᐸᐅᓐᓂᒃ 8 ᐸᐅᓐᓄᑦ).  

ᓄᓇᙳᐊᓕᐅᖅᑏᑦ ᐊᒻᒪᓗ ᐅᔭᖅᑲᑦ ᖃᐅᔨᓴᖅᑕᐅᔪᒃᓴᑦ ᑲᑎᖅᓱᖅᑕᐅᓪᓗᑎᒃ ᓄᓇᙳᐊᓕᐊᖃᓱᐊᖅᑎᓪᓗᒋᑦ ᐊᐃᔭᐅᕙᒃᖢᑎᒃ 

ᖁᓕᒥᒎᒃᑯᑦ ᐅᓐᓄᑕᒫᑦ ᐊᒻᒪᓗ ᑕᖕᒫᖅᓯᒪᕝᕕᐅᔪᒧᐊᖅᑕᐅᕙᒃᖢᑎᒃ. ᐅᔭᖅᑲᑦ ᐆᒃᑑᑎᑦ ᐊᐅᓪᓚᑦᑎᑕᐅᖃᑦᑕᓚᐅᖅᑐᑦ ᐊᑐᕚᒧᑦ 

ᕿᒥᕐᕈᔭᐅᒃᑲᓐᓂᕐᓂᐊᕐᒪᑕ (ᐊᒻᒪᓗ ᑕᒪᓐᓇ ᑲᔪᓰᓐᓇᖅᖢᓂ) ᖃᐅᔨᓴᐃᕝᕕᒃᑯᑦ ᖃᐅᔨᓴᖅᑕᐅᔪᓐᓇᖁᑉᓗᒋᑦ. 

ᓇᕈᓂᕐᒧᑦ ᐸᕐᓇᐅᑏᑦ ᐱᐊᓂᒃᑕᐅᑦᑎᐊᓚᐅᖅᑐᑦ, 80%−ᐸᓗᖕᒥᑦ ᕿᒥᕐᕈᔪᓐᓇᓚᐅᕐᒪᑕ ᒪᓂᕋᕐᒥᒃ ᕿᒥᕐᕈᔪᒪᔭᖏᓐᓄᑦ 

ᓂᕆᐅᒋᔭᖏᓐᓂᒃ. ᑕᒪᓐᓇ ᑐᕌᕐᓂᐊᖅᑐᖅ ᓄᑖᓂᒃ, ᐅᓪᓗᒥᒨᖓᔪᓂᒃ ᓄᓇᐅᑉ ᐃᓗᐊᓂ ᖃᐃᖅᓱᑦ ᓄᓇᖑᐊᑦ ᑕᐅᕙᓂᕈᔪᒃ 

(ᓴᖅᑭᑕᐅᓛᖅᑐᑦ ᐊᑐᐃᓐᓇᐅᓕᕐᓗᑎᒡᓗ ᐃᓄᓕᒫᓄᑦ 2019-ᒥᑦ). 

 

ᐱᒋᐊᕈᑎᒃᑯᑦ ᖃᐅᔨᔭᐅᓯᒪᔪᑦ 

ᐱᒋᐊᕈᑎᒃᑯᑦ ᖃᐅᔨᓴᐅᓯᒪᔪᑦ ᓇᓗᓇᐃᔭᖅᑕᐅᓯᒪᓕᐊᓂᒃᑐᑦ ᒪᕐᕉᓕᖓᔪᒃᑯᑦ ᓄᓇᒥ ᐱᓕᕆᓚᐅᖅᑎᓪᓗᒋᑦ ᐅᓂᑉᑳᓕᐊᒃᑯᑦ. ᓯᕗᓪᓕᖅ 

(ᔅᑭᑉᑕ ᐃᓚᖏᓪᓗ., 2018) ᓄᓇᐅᑉ ᖃᓄᐃᓕᖓᓂᖓᓄᑦ ᖃᐅᓴᕐᒃᑎᓂᑦ ᐅᒃᑯᐃᖓᔪᖅ. ᑭᖑᓪᓕᖅ (ᓴᐅᒧᕐ ᐃᓚᖏᓪᓗ., 2018) 

ᐅᓄᖅᑐᓕᐅᖅᑕᐅᔪᖅ, ᐊᒻᒪᓗ ᓴᖅᑭᑕᐅᓛᖅᖢᓂ ᓯᕗᓂᒃᓴᑦᑎᓐᓂᒃ ᐱᓕᕆᐊᕕᓃᑦ ᓇᐃᒡᓕᑎᖅᓯᒪᔪᑦ ᓴᖅᑭᑕᑦ ᑲᓇᑕᒥ−ᓄᓇᕘᒻᒥᓗ 

ᑭᒡᓕᓯᓂᐊᕐᓂᖅ ᐅᔭᖅᑲᓂᒃ ᑎᑎᕋᕐᕕᖕᒧᑦ (ᐃᑭᐊᖅᑭᕕᒃᑯᑦ ᐊᑐᐃᓐᓇᐅᔪᑦ: www.cngo.ca). ᐅᖃᓕᒫᖅᑎᐅᔪᖅ ᑕᑯᒋᐊᖁᔭᐅᓯᒪᔪᖅ 

ᑕᒪᒃᑯᓂᙵ ᓇᓗᓇᐃᔭᐅᑕᐅᓯᒪᔪᓂᒃ ᐱᒋᐊᕈᑎᒃᑯᑦ ᖃᐅᔨᔭᐅᓯᒪᔪᓄᑦ.  

ᓄᑖᑦ ᐅᔭᖅᑲᓄᑦ ᓄᓇᙵᐊᓕᐅᕐᓃᑦ ᐋᖅᑭᒃᓱᖅᑕᐅᕙᓪᓕᐊᔪᑦ ᐊᒻᒪᓗ ᓂᕆᐅᒋᔭᐅᔪᑦ ᓴᖅᑭᑕᐅᔪᓐᓇᓛᕐᓗᑎᒃ ᐊᒻᒪᓗ 

ᐊᑐᐃᓐᓇᐅᓕᕐᓗᑎᒃ ᐃᓄᓕᒫᓄᑦ 2019-ᒥᑦ. 

 

ᓄᓇᖅᑲᑎᒌᖕᓂᒃ ᐅᖃᖃᑎᖃᖃᑦᑕᕐᓂᖅ ᐊᒻᒪᓗ ᐃᓚᐅᑎᑦᑎᓂᖅ 

 ᓄᓇᓖᑦ ᐃᓚᐅᑎᑕᐅᓂᖏᑦ ᐊᒻᒪᓗ ᑲᑎᒪᖃᑎᒋᔭᐅᖃᑦᑕᕐᓂᖏᑦ ᐳᓚᕋᕐᓃᑦ ᔮᓄᐊᕆ 2018-ᒥᑦ (ᒥᑦᑎᒪᑕᓕᖕᒥᑦ) ᐊᒻᒪᓗ 

ᒪᐃ 2018 (ᑲᖏᖅᑐᒑᐱᖕᒥᑦ ᐊᒻᒪᓗ ᐃᒡᓗᓕᖕᒥᑦ), ᐊᒻᒪᓗ ᐃᓚᐅᓪᓗᑎᒃ ᑲᑎᖃᑎᖃᕐᓃᑦ ᓄᓇᓕᖏᑦᑕ ᕼᐋᒪᓚᒃᑯᖏᑦᑕ 

ᑎᑎᕋᕐᕕᖓᓐᓂᒃ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᔾᓕᖃᑎᒌᖏᓐᓂᒃ. 

 ᒥᑦᑎᒪᑕᓕᒃ ᑐᖅᑲᖅᑕᕐᕕᒋᓚᐅᖅᐸᕗᑦ ᐃᖏᕐᕋᓂᑦᑎᓐᓄᑦ. ᐊᑐᓚᐅᖅᑕᕗᑦ ᓄᓇᓕᖕᓂᑦ ᓇᖕᒥᓂᖃᕐᕕᐳᔪᑦ ᓂᐅᕕᐅᑎᓄᑦ 

ᐊᒻᒪᓗ ᐸᕐᓇᐃᓂᕐᒧᑦ ᐃᑲᔪᖅᓱᐃᓪᓗᑎᒃ. 

 ᒪᕐᕉᒃ ᑕᖕᒫᕐᕕᖕᒥᑦ ᐊᐅᓚᑦᑎᔨᐅᓚᐅᖅᑑᒃ/ᓂᕐᔪᑎᓂᒃ ᖃᐅᔨᒪᔨᑕᑦ ᖃᐅᔨᓴᖅᑏᑦ ᐃᖅᑲᓇᐃᔭᓕᖅᑎᑕᐅᓚᐅᖅᑐᑦ 

ᑭᖑᕖᖅᑎᒌᒃᑕᖅᖢᑎᒃ ᐱᓇᓱᐊᕈᓰᖕᓄᑦ ᒪᕐᕉᖕᓄᑦ ᑕᖕᒫᕐᕕᑦᑎᓐᓂᑦ: ᐹᓪ ᐃᕙᓗ (ᐃᒡᓗᓕᒃ) ᐊᒻᒪᓗ ᓖᓄ ᔫ ᐋᐸᒃ 

(ᑲᖏᖅᑐᒑᐱᒃ).  

 ᓯᕗᓂᒃᓴᑦᑎᓐᓂᑦ ᑲᑎᒪᓂᒃᓴᐃᑦ ᐊᑕᖏᖅᑐᓂᑦ ᐱᖓᓱᒃ ᓄᓇᓖᑦ ᐸᕐᓇᒃᑕᐅᓯᒪᔪᑦ ᓴᖅᑮᓛᕐᓂᕐᒧᑦ ᖃᓄᐃᓕᖓᓚᐅᕐᒪᖔᖅ 

ᖃᐅᔨᓴᕐᓂᖏᑦ. 

 

ᓄᓇᖃᕐᕕᐅᔪᑦ/ᓄᓇᐅᑉ ᐊᑐᖅᑕᐅᓂᖓ 

ᐃᓱᖅᑐᖅ ᑕᖕᒫᕐᕕᒃ 



ᓄᓇ ᐊᑐᖅᑕᐅᓚᐅᖅᑐᖅ ᐱᔾᔪᑎᖃᖅᖢᑎᒃ ᑕᖕᒫᕐᕕᐅᓚᐅᑲᖕᓂᕐᒧᑦ ᐅᕙᓂ 70.315728° ᖁᒧᖓᓂᖓ, -76.240819° ᓴᓂᒧᖓᓂᖓ, 

ᓯᐅᕋᔮᖕᒥᑦ ᑭᒡᓕᖓᓂᑦ ᐊᑭᓐᓇᖓᓂᑦ ᐃᓱᖅᑑᑉ ᑰᖓᓂ (ᓴᖅᑭᔮᖅᑐᖅ 2). ᑕᖕᒫᕐᕕᐅᔪᑦ ᒥᑭᑦᑑᓪᓗᓂ ᐃᖏᕐᕋᓂᖃᓚᐅᖅᑐᖅ, 

ᐃᓄᖃᖅᓗᓂ 10-ᓂᒃ, ᐊᖏᔪᓂᒃ ᑕᓪᓕᒪᓂᒃ ᑐᐱᖅᑕᖃᖅᖢᓂ (ᓂᖅᖠᐅᕐᕕᒃ, ᑎᑎᕋᕐᕕᒃ, ᑐᖅᑯᐃᕖᒃ, ᐅᐊᓴᕐᕕᒃ) ᐊᒻᒪᓗ ᓇᖕᒥᓂᕐᒨᑦ 

ᑐᐲᑦ ᓯᓂᒡᕕᐅᓪᓗᑎᒃ. ᐃᓂᐅᔪᖅ ᐅᖅᓱᐊᓗᖃᕐᕕᓪᓗᐊᑕᕆᓚᕐᐅᖅᒥᔭᕗᑦ. ᐅᖅᓱᐊᓗᖕᒧᑦ ᖃᑦᑕᐅᔭᐃᑦ ᑐᖅᑯᖅᑕᐅᓯᒪᓚᐅᖅᑐᑦ 

ᖁᕝᕙᕆᐊᖅᓯᒪᔪᒥᑦ ᓄᓇᒥᑦ. 

ᐃᒥᖅ, ᐱᔭᐅᖃᑦᑕᓚᐅᖅᑐᖅ ᖃᓂᒋᔭᖓᓂᑦ ᑰᒐᓛᖕᒥᑦ, ᐅᖓᑕᐅᔾᔨᕙᓚᐅᖏᑦᑐᑦ 1 ᑭᑉᐹᕆᒃᑐᖅ ᒦᑕᒥᑦ ᖃᐅᑕᒫᑦ. ᑭᓈᓗᐃᑦ ᐊᒻᒪᓗ 

ᐃᒥᖅ ᐊᑐᖅᑕᐅᓂᑯ ᐅᖓᑕᐅᔾᔨᕙᓚᐅᖏᒻᒥᔪᖅ 1 ᑭᑉᐹᕆᒃᑐᖅ ᒦᑕᒥᑦ ᖃᐅᑕᒫᑦ. ᐊᓯᓕᒫᖏᑦ ᓱᕈᐃᑦ ᐅᓯᔭᐅᖃᑦᑕᓚᐅᖅᑐᑦ 

ᒥᑦᑎᒪᑕᓕᖕᒧᑦ ᐊᒃᑕᖅᑕᐅᑦᑎᐊᖁᓪᓗᒋᑦ ᓄᓇᓕᖓᑕ ᐊᒃᑕᕐᕕᖓᑕ ᐃᓂᖏᓐᓄᑦ. 

ᑐᐱᓕᒫᑦ, ᐱᖁᑏᑦ ᐊᒻᒪᓗ ᐅᖅᓱᐊᓗᖃᐅᑏᑦ ᖃᑦᑕᐅᔭᑦ ᑐᐃᑲᓃᑦᑐᓐᓃᖅᑎᑕᐅᓚᐅᖅᑐᑦ ᐊᑯᓐᓂᖓᓂᑦ ᐋᒋᓯ 11-13, 2018. 

ᐃᓂᐅᔪᖅ ᑕᐃᒪᐃᓂᑐᖃᖓᓄᑦ ᐅᑎᖅᓯᒪᓕᖅᑐᖅ. 

 

ᒥᑦᑎᒪᑕᓕᐅᑉ ᒥᕝᕕᐊᑕ ᐃᓚᖓᓂᑦ 

ᐃᒪᖃᙱᑦᑐᑦ ᖃᑦᑕᐅᔭᐃᑦ ᑕᐃᑲᓃᑦᑐᓐᓃᖅᑎᑕᐅᓚᐅᖅᑐᑦ ᐃᓱᖅᑐᒥᑦ ᑕᖕᒫᕐᕕᖕᒥᑦ ᐊᒻᒪᓗ ᒥᑦᑎᒪᑕᓕᖕᒦᑎᑕᐅᓚᐅᑲᒃᑐᑦ, ᓱᕈᔪᒃᑯᕕᖕᒥᑦ 

ᓯᓚᑎᐊᕐᔪᐊᓂ ᒥᕝᕕᐅᑉ. ᐆᒃᑑᒪᔭᒍᑎ ᐅᑭᐅᖅᑕᖅᑐᒥ ᐸᕐᓇᐅᑕᐅᓯᒪᔪᓄᖅ ᑐᖅᑲᖅᑕᕐᕕᒃ (PCSP)−ᑯᓐᓄᑦ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ 

ᐱᓕᕆᐊᖅ ᐱᓕᕆᐊᖑᕙᓪᓕᐊᓕᖅᑐᖅ ᐋᖅᑭᒃᓱᖅᑕᐅᕙᓪᓕᐊᓪᓗᓂ ᑕᐃᑲᓃᑦᑐᓐᓃᖅᑎᑕᐅᖁᓪᓗᒋᑦ ᖃᑦᑕᐅᔭᐃ, ᐅᓯᔭᐅᖁᓪᓗᒋᑦ 

ᐊᒻᒪᓗ ᓯᖃᓪᓕᔭᐅᖁᓪᓗᒋᑦ ᐅᑭᐅᖅᑕᖅᑐᒥ ᐸᕐᓇᐅᑕᐅᓯᒪᔪᓄᖅ ᑐᖅᑲᖅᑕᕐᕕᒃ ᐅᑭᐅᖅᑕᖅᑐᒥ ᐸᕐᓇᐅᑕᐅᓯᒪᔪᓄᖅ ᑐᖅᑲᖅᑕᕐᕕᒃᑯᒃ 

(PCSP) ᐃᓘᖁᑎᖏᓐᓂᑦ ᖃᐅᓱᐃᑦᑐᒥᑦ 2019-ᖑᓕᖅᐸᑦ. ᖃᑦᑕᐅᔭᐃᑦ ᑕᐃᑲᓃᑦᑐᓐᓃᖅᑎᑕᐅᓂᖏᑦ ᒥᑦᑎᒪᑕᓕᖕᒥᑦ 

ᐸᕐᓚᒃᑕᐅᖑᐊᖅᓯᒪᔪᖅ ᒫᔾᔨ 2019-ᒧᑦ, ᐅᖃᖅᑭᖏᓂᖏᓐᓄᑦ ᐅᑭᐅᖅᑕᖅᑐᒥ ᐸᕐᓇᐅᑕᐅᓯᒪᔪᓄᖅ ᑐᖅᑲᖅᑕᕐᕕᒃᑯᖅ (PCSP) 

ᐊᖏᖅᓯᓂᖏᓐᓂ.  

 

ᑕᖕᒫᕐᕕᕕᓂᑐᖃᐅᑉ ᓴᓗᒻᒪᖅᓴᖅᑕᐅᓂᖓ 

ᐊᕙᑎᓪᓗ ᒪᕐᕉᒡᓗ ᐊᙱᖅᓯᒪᔪᑦ ᖃᑦᑕᐅᔭᐃᑦ ᓄᑕᐅᙱᑦᑐᒥ ᕿᒪᒃᑕᐅᓂᑯᒥ ᑕᖕᒫᕐᕕᕕᓂᕐᒥᑦ ᐃᓂᖃᖅᑐᖅ 2 ᑭᓛᒥᑕᐸᓗᖕᓂᖕᓂᒃ 

ᐊᑭᓐᓇᖓᓂᑦ ᐃᓱᖅᑐᒥ ᑕᖕᒫᕐᕕᐅᔪᒥᑦ ᑕᐃᑲᓃᑦᑐᓐᓃᖅᑎᑕᐅᓚᐅᖅᑐᖅ, ᐊᒻᒪᓗ ᓇᒃᓯᐅᔾᔭᐅᓪᓗᑎᒃ ᖃᐅᓱᐃᑦᑐᒧᑦ ᖃᖓᑕᓲᒃᑯᑦ 

ᐱᕕᖃᖅᑎᑕᐅᖕᒪᑕ. 

 

ᐊᓯᖏᑦ ᐱᓕᕆᐊᑦ 

ᐊᓯᖏᓐᓂᒃ ᓄᓇᓂᒃ ᐃᓂᖃᓚᐅᖏᑦᑐᑦ ᐱᔾᔪᑎᖃᕐᓗᑎᒃ ᑕᒪᑐᒧᖓ ᐱᓕᕆᐊᖑᔪᕐᒧᑦ.  ᖃᐅᑕᒫᑦ ᐱᓱᖕᓂᖏᑦ ᓄᓇᓕᕆᔨᒃᑯᑦ 

ᓇᕈᖁᓪᓗᒋᑦ ᓇᓗᓇᐃᖅᑕᐅᓯᒪᔫᑉ ᖃᓂᒋᔭᖓᓂ ᐱᔾᔪᑎᖃᓪᓗᐊᑕᓚᐅᖅᑐᑦ ᑲᑎᖅᓱᐃᖁᓪᓗᒋᑦ ᑕᑯᔭᖏᓐᓂᒃ, ᑎᑎᖅᑲᓂᒃ ᐊᒻᒪᓗ 

ᐅᔭᖅᑲᑦ ᖃᐅᔨᓴᖅᑕᐅᔪᒃᓴᑦ. ᐊᓯᖏᓐᓂᒃ ᐅᖅᓱᐊᓗᖕᓄᑦ ᐃᓂᓂᒃ ᐋᖅᑭᒃᓯᓚᐅᙱᑦᑐᑦ. 

 



 

ᓴᖅᑭᔮᖅᑐᖅ 2: ᐃᓱᖅᑐᖅ ᑕᖕᒫᕐᕕᒃ (ᑕᒫᓂᕈᔪᒃ ᔪᓚᐃ 22, 2018), ᑕᑯᔭᕐᓗᒍ ᖁᓕᒥᒎᒃᑯᑦ, ᐃᓗᐊᑕ ᑭᒡᓕᐊᓂ ᑕᑯᓐᓇᕐᓗᒍ ᓵᖓᓗᓂ ᐅᐊᖕᓇᕐᒧᑦ. 

ᓇᓗᓇᐃᖅᑕᐅᓯᒪᔪᖅ ᑕᑯᓐᓇᕐᓗᒍ 400 ᒦᑕᐸᓗᐃᑦ. 

 

ᐸᕐᓇᒃᑕᐅᓯᒪᔪᑦ ᐱᓕᕆᒃᑲᓐᓂᓕᕐᒥᒃᐸᑕ ᖃᓄᐃᓕᐅᕈᑎᓂᒃ 

ᓄᓇᐅᑉ ᐃᓗᐊᓂ ᓄᓇᖑᐊᓕᐅᕐᓂᖅ ᐱᓪᓗᒋᑦ ᐆᒻᒪᖅᑯᑏᑦ ᐊᒻᒪᓗ ᓄᓇᒥᖔᖅᓯᒪᔪᑦ 2 (GEM-2) ᐅᐊᖕᓇᖓᓂᑦ ᕿᑭᖅᑖᓘᑉ 

ᓄᓇᐅᑉ ᐃᓗᐊᓂ ᖃᐃᖅᓱᒥᒃ ᓄᓇᙳᐊᓕᐅᕐᓃᑦ ᐱᓕᕆᐊᑦ ᐱᐊᓂᒃᑕᐅᓚᐅᖅᑐᑦ. ᖄᒃᑲᓐᓕᐊᒍᑦ ᓇᓗᓇᐃᖅᑕᐅᓯᒪᔪᒥᒃ ᐱᓕᕆᐊᒥᒃ 

ᐱᓕᕆᔭᐅᔪᖃᔾᔮᔪᓐᓃᖅᑐᖅ. 

 

 

  



ᖃᐅᔨᒋᐊᕐᕕᐅᓯᒪᔪᑦ 

